
XALQ G AMIDIN





Assalom,  Navoiy

(A.Navoiyning tavalludining575 yilligiga bag'ishlangan

adabiy kecha ssenariysi).


Sahna jihozi: portret, kitoblar ko'rgazmasi, gazetalar, taxt, stol ustida lavx, siyoxdon, qalam, sham, shamdon.

1- Boshlovchi: Bugun qalbimizda quvonch o'zgacha.

                  Charaqlar quyosh bu tong o'zgacha,

                  Keksa-yosh qalbida iftixor g'urur

                   Kuy qo'shiq g'azal o'zgacha.

2- boshlovchi: Assalomu alaykum aziz mehmonlar. Hurmatli ustozlar.

1- Boshlovchi: Assalomu alaykum. She’riyat, adabiyot mehri bilan limmo- lim to'lgan tarovatli davramizga xush kelibsiz!

2- Boshlovchi: Xalqimiz ona tilimizga befarq bo'lmagan o'zbek farzand borki, bugun chuqur iftixor va ehtirom bilan buyuk bobokolonimiz hazrat Mir Alisher Navoiyni esga oladi, bu hazratning avlodi ekanligidan dili cheksiz quvonchga to'ladi.

1- boshlovchi:

Ey, ash’or  mulkining  buyuk  sultoni 

Ey, o'zbek xalqining suyuk o'g'loni

Nomingdan dimoqqa ming xil gul isi 

To abad atirli xush havo kelur. 

2- boshlovchi: Tantanamizga qimmatli vaqtlarini ayamay qadam ranjida qilgan aziz mexmonlarga chuqur minnatdorchilik bildiramiz.

1- boshlovchi: Navoiyning 575 yilligi munosabati bilan adabiy kecha tayyorlaganmiz. Marhamat tinglab tomosha qiling

Bugun Navoiyning tug'ilgan kuni

Tunlardan himoya qilaylik uni

Haykali qoshida qalblar bo'lsin jam

Ming yilda bir kelur malikul-kalom.

2- boshlovchi: O'zbekning uyimas Navoiy yo'q uy 


Dunyoga shavq berar bu muqaddas kuy

                     Ulug' bobomizga beraylik salom

                     Ming yilda bir kelur malikul-kalom

                     Navoiy deganda quloqlarimga

                     Uzoq asrlardan bir navo kelur

                     Navoiy deganda quloqlarimga

                     Qahraton qishda ham xush sabo kelur
Qo'shiq– «Ey, sabo» Navoiy g'azali

1- boshlovchi: Navoiy she'riyati va Navoiy timsoli kuchli bir quyosh kabi ko'ngilni tortadi. Uning aqlli, ma'nodorko'zlari, xushfe'l, rahmdil olijanob qiyofasi, asl, pok, ulug' qalbini his etamiz. Ko'z o'ngimizda gavdalantiramiz.

«Navoiy va Guli» sahnasi

(Navoiy she'r yozish bilan mashg'ul)

Navoiy- E, nasimiy subh ahvolim diloromimga ayt!

               Zulfi sunbul yuzi gul, sarvi gulandonimga ayt!

               Kom talxu, boda zaxru, ashk gulgun bo'lg'onin

                               (Guli paydo bo'ladi)

Guli - La'li rangin labzi shirin sho'x xud komimga ayt

Navoiy - Ko'zimning nuri kel , toza gulim kel!

               Ko'ngil bog'ida sayroq bulbulim kel!

Guli  - Ko'rib gulzor ichida sizni yolg'iz

          So'roqsiz indamay men behayo qiz

          Kechirgaysiz kelishga jur'at etdim

Navoiy - Ko'ngil armoni kel!Maqsadga yetdim

                Nechuk bezovtasan? Barvaqt turibsan?

                Malak yanglig' o'zing tanho yuribsan?

Guli - Sahar chog'i turib shirin g'azaldin 

          Eshitmak odatim bo'lgan azaldin

Navoiy - Ko'ngil ilhomchisi sensan, azizim 

               Bularning barchasi senga atalg'on

Guli - Xudo bilsin so'zingiz balki yolg'on 

Navoiy - Nechuk? Xo'sh! 

 Guli – So’nggi chog'da kamnamosiz 

           g'arib, bechora men-yer, siz-samosiz

Navoiy- Yoningda bo'lmoq orzum erta-yu kech,

               Faqat naylay, ilojim topmadim hech

                Ariq qazimoqdamiz,cho'llarda ish ko'p

                Rabot-u, madrasa, yo'llarda ish ko'p

                Yumush der yerdagi har zarra tuproq

   
Yumush der, bog'dagi har toza yaproq.

Guli- Alisher! Chindanam shersiz. Buyuk Sher!

          Ulug' ishlarni qilmoq istagan er 

          Bo'lur sherday jasur qaytmas izidin

          Qilich kelganda ham qaytmas so'zidin

          Faqat ko'pdir esiz ko'p dushmaningiz

Navoiy- Gulim, behudaga bezovta bo'lma,

               O'zingni qiynama, g'amlarga to'lma

               Meni shersiz deding , yovlar quyondir

               Quyonlarning ishi senga ayondir

Guli- Durust, shersiz … faqat … zanjiri band sher…

Navoiy- Ajab zanjiri band sher, yengaman,der  

Guli- Esiz, men sizni ranjitdim…

Navoiy- Mana o'qirsan 

Guli- Jonim bilan (Guli kitobni oladi)

Navoiy- Yangi bitilg'on 

               Sening ishqing bilan

                O'sgan, yetilgan.               

G'azal.           «Kecha kelgumdur debon»

2- boshlovchi: Sharq adabiyotida birinchi bo'lib «Hamsa» yaratgan kishi Nizomiy Ganjaviydir. Unga har jihatdan munosib javob yuz yildan so'nggina maydonga keldi. Uning muallifi Hisrav Dehlaviydir.

1- Boshlovchi: Qariyb 2 yuz yildan so'ng ikki buyuk hamsanavis maydonga chiqdi. Ular Navoiy va Jomiy edilar. Navoiyning «Hamsa»si XV asrdagi xalqimiz ma'naviy taraqqiyotining ko'zgusi bo'lib, unda davr hayoti, urf-odatlari va qarashlari aks etgan.

2- boshlovchi: O'z davrining buyuk shaxsi, A.Navoiyning do'sti Husayn Bayqaro ham «Hamsa» asariga yuksak baho bergan.

                          Bayqaro Irg'imlab istak otida 

                          Jahonga boqqanda misli bolasher

                                     Hirot darvozasining bir qanotida                                                         

                          She'riy lashkarini tizdi Alisher

 Navoiy va Husayn Bayqaro sahnasi:

(H.Bayqaro taxtda o'tirgan)

Eshik ochildi: Shohim Mir Alisher tashrif buyurdilar .

Shoh: Ayting kirsinlar.

Navoiy: Assalomu-alaykum, olampanoh.

Bayqaro: Va alaykum-assalom, marhabo do'stim, keling.

(Ko'rishdilar o'tirish uchun joy ko'rsatadi.)

Navoiy: Ahvollarinigiz, nechun, shohim?

Husayn Bayo'aro: Qulluq, do'stim, qulluq. O'zingizda ne yangiliklar? Ijod olamida ne yangiliklar? Yangi ash'orlar biturmisiz?

Navoiy: Biturmen shohim, biturmen. («Hamsa»ni shoxga beradi) Mana shu siz orzu qilgan obida ham tayyor bo'ldi. Buni sizga armug'on eturmen.

Boyqaro: (kitobni qo'lga olib, varaqlab, o'rnidan turadi)Tassano ,do'stim, tassano, ofarin: Emas oson bu maydon ichra turmoq 

                                           Nizomiy panjasiga panja urmoq

                                           Kerak sher ollida ham sheriy jangi

                                           Agar sher o'lmasa bori palangi 

Tasanno. Bu asar turkiy nazmida betakror asar bo'libdur. Bu xizmatingizni taqdirlamoq lozim. (qarsak chaladi). Mulozim:-Labbay                                                                     Boyqaro:-Oq tulporni xozirlang. Do'stimni otga mindirib, butun Hirot ko'chalari bo'ylab o'zim jilovdorlik qilurmen. qani do'stim marhamat. (Birga chiqishadi)

G'azal. «O'n sakkiz ming olam…»

1-boshlovchi: «Hamsa» dostoning eng go'zal asari «Farhod va Shirin» bo'lib ayniqsa Shirin maktubi ko'ngillarni maftun etadi.

                       (Shirin sahnaga kiradi)

Kanizak: Shirin, Shopur keldi. Farhoddan xabar keltiribdi.

Shirin: Ey, Shonur, qayda yuribsiz, Farhodga ne bo'ldi?

Shopur: - Xisrav qatl buyrug'ini bekor qilib, Farhodni Salosil degan g'orga qamatib qo'ydi. Agar bir enlik xat yozib bersangiz unga yetkazurman.   

Shirin: - Bir dam sabr qiling.(Shirin xatni yozib o'qiydi)

- Nedur ahvoling ey zoriy g'aribim,

  Visolim davlatidin benasibim?

  Chekardi g'am tog'ing holing nechundir,

  Bu yukdin jismi chun holing nechundir?

  Qattiq g'urbat aro holing ne erkin?

  Achchiq furqatda ahvoling ne erkin?

  Firoqing tig'idin yuz pora jonim

  Ne jonim balki jismi notovonin,

  Seni ko'rsam edi nogoh-nogoh
   G'amim yo'q erdi bilmon summa billah
   Bu dam ham kim firoqingdin o'lubmen

   Yuz o'lgandin ham ortiqroq bo'libmen.

   Tavaqqu ulki , bu oshifta noma.

   Ki bu oshufta qildi naqsh xoma

   O'qib mazmunidin olsang hisobin,

  Karam aylab yuborg'aysen javobin

   Kim un ohar g'amda bo'lg'ay xurzi jonin

   Valovu g'ussadin xattu omonim

   Chu bilsang xolima odoxi alam,

    Javobin ham yubor , valloxu alam.

Qo'shiq . «O'lturg'usi» g'azali bilan.

2-boshlovchi: Endigi navbat ijodkorlarga. Marhamat.

    Raqs «Tanovor»

1- boshlovchi: Kamol et kasbkim olam uyidin

                  Senga farz o'lmag'ay g'amnok chiqmoq

                  Jaxondin notamom o'tmak beaynix

                  Erur hamomdin nopok chiqmoq.

2- boshlovchi: Xar kimsaki, so'z demak shiorida durur

                Ma'no guli nutqning baxorida durur

                So'zkim demasun ulki, ixtiyorida durur

                 So'z yaxshilig'i chu ixtisorida durur

1- boshlovchi: Biz buyuk Navoiy avlodi bo'lganimiz bilan iftixor qilamiz, hozirgi avlod ham kelgusi avlod ham hazrat asarlaridan chinakam baxramand bo'lgan avlod bo'lib yetishib chiqadilar.

2- Boshlovchi: Ular har bir so'zlarida hazrat bundoq deganlar deya, ulug' shoir baytlaridan o'qib o'z fikrlariga tayanch topadilar.

  Hamma: Haq yo'linda Kim senga bir harf o'qitmish ranj ila 

                Aylamak bo'lmas ado aning haqin yuz ganj ila.

O‘zbekiston Respublikasi xalq ta‘limi

 Vazirligi

Namangan tuman  xalq ta’limi muassasalari faoliyatini metodik ta’minlash va tashkil etish

bo‘limiga qarashli  

25 -sonli  maktabining 

ona tili va adabiyoti fani o’qituvchisi 

Sayyora Sulaymonva va 

VIII “B” sinf o’quvchilarining
 “Biz Navoiy izdoshlarimiz”

mavzusida o’tkazgan tadbir




Namangan  tumani 








